
 މުޙއަްމދަު ނާޝިޒް{ ދއާިރާގެ މެނބްަރު ކިނބދިޫ  ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮމިޓީގެ   މާލއިްޔަތު  ދަންނވަަން.    10`.  މަރުޙަބާ  މެންބަރުންނަށް  ހުރިހާ އއިޒްަތްތެރި  ބއަްދަލވުުމަށް  ވަނަ 

ނަންބަރު   އެޖެންޑާ  ފޮނވުާފައިވާ   1މއިަދުގެ  އަޅުގަނޑުމެންނަށް  ރިޔާސަތުން  މަޖިލީހުގެ  ރިޔާސަތުން،  މއިޮތީ  ގައި 

ނަންބަރު   ގާނޫނު  އެއީ  ގާނޫނުން ދައުލަ  11/ 2016މއަްސަލައެއް.  މި  ގާނޫނު،  ސިޔާސަތުގެ  މުސާރއަިގެ  ތުގެ 

ޢަލީ   ގަވަރުނަރު  މަނިޓަރީގެ  މޯލްޑވިްސް  ސާފުކުރެއްވުމަށް  އިސްތިސްނވާެގެންވޭތޯ  އޮތޯރިޓީ  މަނިޓަރީ  މޯލްޑވިްސް 

ންނަވާ  ހާޝިމް އެދވިަޑައިގެންފައިވާތީ، އެ އޮތޯރިޓީ އެ ގަނޫނުން އިސްތިސްނާވެގެނވްާކަމާމެދު، ކޮމިޓީން ދެކވެަޑައިގަ

މި  ގުޅިގެން  މިކަމާ  ދެން،  އެދވިަޑައިގަންނވަައެވެ.  ރައީސް  މަޖިލީހުގެ  ރައްޔިތުންގެ  އަންގަވއަިދެއވްުމަށް  ގޮތެއް 

މަޢުލޫމާތު  އަޅުގަނޑުމެން  އަރިހުން  ކއަުންސެލްގެ  ލީގަލް  މަޖިލީހުގެ  އަދި  ސެކްރެޓޭރިއޭޓުންނާއި  މަޖިލީހުގެ 

އަޅުގަ މަޢުލޫމާތު  ބައެއް  ނަންބަރު  ސާފުކުރިއިރު،  ގާނޫނު  ކމަަކަށް  ފުރަތަމަ  އެންމެ  އެއީ  ހިއްސާކޮށްލާނަން.  ނޑު 

ގާނޫނުގެ    6/ 81 އޮތޯރިޓީގެ  މަނިޓަރީ  ބާރުތައް   6މޯލްޑިވްސް  މަސއަްކަތްތަކާއި  ބޯޑުގެ  މއާްދާގައި  ވަނަ 

ޒިންމާއެއް ބޯޑުގެ  އޮތޯރިޓީގެ  އެއީ  ފާސްކުރުން  ބަޖެޓު   އަހަރީ  އޮތޯރިޓީގެ  ގޮތުގައި  ބަޔާންކޮށްފައިވީހިނދު،  ގެ 

ޤާނޫނުއަސާސީގެ   ޖުމްހޫރއިްޔާގެ  ދވިެހިރއާްޖޭގެ  ދެން،  ދއަުލަތުގެ   96ކަނޑއަަޅާފައިވާކަން.  ދަށުން  މއާްދާގެ  ވަނަ 

ބަޖެޓުގައި   އެ  ހުށަހަޅާއިރު،  ފއަިނޭންސް  އޮފް  މިނިސްޓަރ  މަޖިލީހަށް  ރައްޔިތުންގެ  އެކުލަވައިލާ  ބަޖެޓު  އަހަރީ 

އެ  ބަޖެޓު  މަނިޓަރީގެ  އެއްވެސް  މޯލްޑވިްސް  އެހެންކަމުން،  ފާހަގަކުރެވޭ.  ހިމަނާފއަިނވުާކަން  އަހަރެއްގައި  އވްެސް 

މުސާރއަާއި   ދެވޭ  މވުައްޒަފުންނަށް  ބަޖެޓުން  ދައުލަތުގެ  އަދި  ނުހިމެނޭ  ބަޖެޓުގައި  ދައުލަތުގެ  އަހަރެއްގައި 

މަނިޓަރީ އޮތޯރިޓީގެ މުވައްޒަފުންގެ  ޢިނާޔަތްތަކއާި، މުވައްޒިފުންނަށް ކުރާ އެހެނިހެން ޚަރަދުގެ ތެރޭގައި މޯލްޑިވްސް  

ނަންބަރު  ގާނޫނު  ގެނވެިފައިނވުާއިރު،  ޚަރަދު  އެހެނިހެން  ކުރާ  މވުައްޒަފުންނަށް  އަދި  ޢިނާޔަތްތަކާއި،  މުސާރއަާއި 

ދައުލަތުގެ މުސާރައިގެ ސިޔާސަތުގެ ގާނޫނުގެ ދަށުން މޯލްޑވިްސް މަނިޓަރީ އޮތޯރިޓީ އިސްތިސްނވާެފައި    2016/11

ދައުލަތުގެ މުސާރައިގެ ސިޔާސަތުގެ ގާނޫނު. މިއީ    2016/11އެބަ ފާހަގަކުރެވޭ. ދެން، ގާނޫނު ނަންބަރު    އޮންނަކަން

ގާނޫނުގެ   ތަންކޮޅެއް.  ތަޢާރުޟުވާ  މާނަކުރުމުގައި    25ކޑުަކޮށް  މުވައްޒަފުން  މވިަނީ  )އ(ގައި  މއާްދާގެ  ވަނަ 

އިދާރާތަކާއި، ގާނޫނުން އުފއަްދާފައިވާ  އޮފީސްތަކުގައި މަސައްކަތްކުރާ    ޤާނޫނުއަސާސީން ނވުަތަ  މުއައްސަސާތަކާއި، 

މީހުންނއާި މަސް ،  އެންމެހައި  ރަސްމީ  ދއަުލަތުގެ  ދވިެހި  ނވުަތަ  ސަރުކާރުން  ތެރއެިން  އޫދވިެހި  ލއިްޔަތްތަކުގެ 

މު އޫމަސް އަދި  ފަރާތާއި  ހަވާލުވެގެންވާ  ދެންއްޒަވަލިއްޔަތެއް  ގޮތަށް.  ހިމެނޭ  ނަންބަރު  ،  ފުން    11/ 2016ގާނޫނު 

ގާނޫނުއަސާސީން    މިއިންނަނީ،ދއަުލަތުގެ މުސާރައިގެ ސިޔާސަތުގެ ގާނޫނު ބިނާވެފައި ވަނީ އޭގެ އެއްވަނަ މއާްދާގައި  

، މީހނުްނއާި  އޮފީސްތަކުގައި މަސައްކަތްކުރާ އެންމެހާ،  އިދާރާތަކާއި މއުައްސަސާތަކާއިވާ  ދާފއަިއްނވުަތަ ގާނޫނުން އުފަ

ސަރު މަސްދވިެހި  ރަސްމީ  ދއަުލަތުގެ  ދިވެހި  މަސްއޫކާރުންނާއި  ތެރއެިން  ވާލުވެގެންވާ  ހަ ލއިްޔަތެއް  އޫ ލިއްޔަތުގެ 

މު  އަދި  ގާނޫނުއަސާސީގެ  އްޒަވަފަރާތާއި  ތެރއެިން  ބަޖެޓުގައި    96ފުންގެ  ދއަުލަތުގެ  ދަށުން  މއާްދާގެ  ވަނަ 

ޢިނާ،  ހިމަނއަިގެން މުސާރައާއި  ހިމަނައިގެން  ބަޖެޓުގައި  މުދއަުލަތުގެ  ދއަުލަތުގެ  ދވިެހި  ދޭ  ފުންގެ  އޒްަވަ ޔަތްތައް 

ޕޭ  ،  އެހެންކަމުން،  ކަމަށާއި   މއަްޗަށް ކަނޑއަެޅުން  މުސާރަ  އޮފީހެއްގެ  ނުހިމެނޭ  ބަޖެޓުގައި  ދއަުލަތުގެ  ދވިެހި 

މަސް އެހެނވްީމާ  ލިއްޔަތުއޫކޮމިޝަންގެ  ކަމަށް.  ނުހިމެނޭ  މިހާރު   ،ތެރޭގައި  އިނގޭތޯ.  ތަންކޮޅު  ތަޢާރުޟުވާ  މިއީ 

ދައުލަތުގެ މުސާރަ ދޭ ނޫނީ ދއަުލަތުގެ    ،ވަނަ މއާްދާގެ )އ(ގައި ބުނާ ގޮތުން ވއެްޖެއްޔާ  25ރަތަމަ މއާްދާ ކއީިރު  ފު

ދަށުން ގާނޫނެއްގެ  އޮފީހަކުން  ،  މއުައްސަސާއަކުން  މުއައްސަސާއަކުން  އުފެދިފައިވާ  ދަށުން  ޤާނޫނުއަސާސީއެއްގެ 

މުސާރަދޭ މަސައްކަތްކުރާ  ކޮ،  ނަމވަެސް  އެއާއެކީގއަި އުޖޫރަދޭ  ހަމަ  އެކަމަކު،  ހިމެނޭ.  އެބަ  ވެސް  ފަރާތެއް  ންމެ 

ދއަުލަތުގެ ބަޖެޓުގައި ހިމަނއަިގެން މުސާރއަާއި ،  ވަނަ މއާްދާގެ ދަށުން  96މީގައި ހަމަ މި ގާނޫނުގައި އެބަ ބުނޭ  

، އޮންނަނީ. އެހެނވްީމާފުންގެ މއަްޗަށް ކަމަށް މި ޕޭ ކޮމިޝަންގެ މެންޑޭޓު މި  އްޒަވަޢިނާޔަތްދޭ ދވިެހި ދއަުލަތުގެ މު

ދައުލަތުން މުސާރައިގެ ސިޔާސަތު ގާނޫނުގެ އެއީ ފާހަގަކުރެވޭ އެއް ކަން. ދެން، ފާހަގަކުރެވޭ ކަންތައްތަކުގެ ތެރޭގައި  

ޤާނޫނުއަސާސީގެ    ކީބޭނުމަ ޖުމްހޫރއިްޔާގެ  ބަޖެޓުގެ    96ދވިެހިރއާްޖޭގެ  އަހަރީ  ދއަުލަތުގެ  ދަށުން  މއާްދާގެ  ވަނަ 

މު ތެރއެިން މުސާރއަާ ދޭ ދވިެހި ދއަުލަތުގެ  ޢިނާޔަތްތައް  ލަފާދިނުމއާިއްޒަވައި  ކަނޑއަެޅުމުގައި  ،  ފުންގެ މުސާރަތައް 

މުރާޖަޢާކުރުމާއި  ކަނޑައެޅުން  އިޞްލާޙުކުރުމާ،  ސިޔާސަތުތައް  ތެރއެިން  ގާނޫނެއްގެ  އުސޫލުތަކެއް  ގާނޫނު  ގުޅޭ  ކަން 

އޮ  1ގެ    11/ 2016ނަންބަރު   އެނގެން  މއާްދއާިން ސާފުކޮށް  ދެންވަނަ    11/ 2016ނަންބަރު    ގެގާނޫނު،  ތްކަން. 

ގާނޫނުގެ   ސިޔާސަތުގެ  މުސާރައިގެ  ދިވެހިރއާްޖޭގެ    1ދއަުލަތުގެ  މިއީ  މިއީ.  ގޮތް  އޮންނަ  މއާްދާގައި  ވަނަ 

ދވިެހި  ،  ވަނަ މއާްދާގައި ބަޔާންވެގެންވާ ދވިެހި ދއަުލަތުގެ ބަޖެޓުގައި ހިމެނިގެން  96ޖުމްހޫރއިްޔާގެ ޤާނޫނުއަސާސީގެ  

މު ދައުލަ ދއަުލަތުގެ  ދވިެހި  ޢިނާޔަތްދޭ  މުސާރއަާއި  ކަނޑައެޅުމުގައި  އްޒަވަތުން  ޢިނާޔަތްތައް  މުސާރައާއި  ފުންގެ 

މުރާޖަޢާކުރުމއާި  ،ލަފާދިނުމއާި އުސޫލުތައް  ޢިނާޔަތްތައް ،  އިޞްލާޙުކުރުމއާި،  ސިޔާސަތާއި  މުސާރއަާއި  އަލުން 

ބަޔާންކުރާ ،  ކަނޑއަެޅުމާއި ހަމަތައް  ކަނޑައެޅުމުގެ  ޢިނާޔަތްތައް  ދެވޭ  ވަކިކުރާއިރު  ނވުަތަ  ވަކިވއާިރު  މަޤާމުން 

ނަންބަރު   ގާނޫނު  ގާނޫނު،  6/ 81ގާނޫނެވެ.  އޮތޯރިޓީގެ  މަނިޓަރީ  މަނިޓަރީމޯލްޑިވްސް  މޯލްޑިވްސް  އޮތޯރިޓީ    ން 

ޕޮލިއުފަ ފިސްކަލް  މއުައްސަސާއަކީ  އެ  ބަލާއިރު،  ގޮތަށް  ވަކވިަކިން  އްދާފައިވާ  ޕޮލިސީ  މަނިޓަރީ  އާއި  ސީ 

މުއައްސަސާއެއްކަން އެނގެން   މުސްތަޤއިްލު ކަމާއެކު ހިންގުމުގެ ބޭނުމުގައި ވަރަށް މުސްތަޤިއްލުކޮށް އުފައްދާފއަިވާ 

ދެން،   ގާނޫނުގެ    81/6އޮތްކަން.  އޮތޯރިޓީގެ  މަނިޓަރީ  އުފއެްދުމއާި،    3މޯލްޑިވްސް  އޮތޯރިޓީ  މާއްދާ،  އަދި ވަނަ 



 2021 މާރިޗް 8                  ވަނަ ބއަދްލަުވުން   10މާލިއްޔަތު ކމޮިޓގީެ 

 

 

3 

 

ވަނީ ،  ޓުމަށްދެމެހއެް ބަޔާންކޮށްފައި  ދަޢވުާކޮށް  ،  އެބައިގައި  ނަމުގައި  އަމއިްލަ  އޮތޯރިޓީއަކީ  މަނިޓަރީ  މޯލްޑިވްސް 

ހަރުމުދާ  ބާވަތެއްގެ  ހުރިހާ  ގޮތުގެމަތީން  ބަޔާންވެގެންވާ  ގާނޫނުގައި  އެ  އަދި  މުޢާމަލާތުކޮށް  އަދި  ލިބިގަނެ  ދަޢުވާ 

އެ ފަރާތަށް ،  ށް އަދި ހުރިހާ ބާވަތއެްގެ މުދާ އެހެން ފަރތާާ ޙވާާލުކޮށްހިފަހއަްޓާ ބޭނުންކޮ،  އަތުލައި   ،ލިބިގެން ގަނެ

އެއިން  ،  މިލކުުވެރިކަން ބަދަލުކޮށް ނވުަތަ އެނޫން އެހެން ގޮތަކުން ވިޔަސް،  ރަހުނުކޮށް  ،ލިބިދީ ،  ދޫކޮށް  ،ރއަްދުކޮށް

މުއައްސާއެއްކަން މުސްތަޤއިްލު  ނިންމިދާނެ  ގޮތެއް  މެދު  އެއާ  ނވުަތަ  ދެން  ވަކިވެދާނެ  އޮތްކަން.    ، އެނގެން 

ސުމުގައި މި އޮންނަނީ ބޭންކުން  އްޤާނޫނުއަސާސީގައި އޮތް ގޮތުން ވއެްޖެއްޔާ އެމް.އެމް.އޭގެ ބަޖެޓުގެ ކަންކަން ހަމަޖެ

ލިބޭ އާމްދަނއީާއި މިކަންކަން އިންވެސްޓުކޮށްގެން އޭގެއިން އާމްދަނީ ނެރެގެން އެކަންކަން ކުރާ ގޮތަށް އެމް.އެމް.އޭގެ  

މިއީ އަސްލު މައިގަނޑުގޮތެއްގައި މި މައްސަލައާ ގުޅޭގޮތުން މި ކޮމިޓީގެ  އެހެނވްީމާ،   ތެރޭ މި އަންނަނީ.  އެކްޓުގެ

ދެން މަޢުލޫމާތަކީ.  ހުރި  ހާމވަާން  ދިރާސއާިން  އޮތް  ކޮށްފައި  ރިޔާސަތުން ،  ސެކްރެޓޭރިއޭޓުން  މަޖިލީހުގެ 

އެ ސިޓީން  ފޮނވުާފައިވާ  އެމް.އެމް.އއޭިން  ބޭނުންވާ   އިން،މް.އެމް.އޭ އަޅުގަނޑުމެންނަށް  ފާހަގަކުރަން  އޮތޯރިޓީން 

އެއީ    ކީ،މަޢުލުމާތަ ވޭތޯ  އިސްތިސްނވާެގެން  އޮތޯރިޓީ  މަނިޓަރީ  މުސާރއަާއި    2016/11މޯލްޑވިްސް  ދއަުލަތުގެ 

ގާނޫނު މަނިޓަރީ  ންސިޔާސަތުގެ  މޯލްޑވިްސް  ގަވަރު  ސާފުކުރއެވްުމަށް  ޙާޝިމް   ނަރުއޮތޯރިޓީގެ  ޢަލީ 

އެ އޮތޯރިޓީ އެ ގާނޫނުން އިސްތިސްނވާެގެންވާ ކަމާމެދު ކޮމިޓީން ދެކވެަޑައިގަންނަވާ ގޮތެއް    ،އިވާތީއެދިވަޑައިގެންފަ

އެހެނވްީމާ ޖހެެނީ.  މި  ފުރުޞަތު  ނިންމަން  މެންބަރުންނަށް  އިއްޒަތްތެރި  ގުޅޭގޮތުން  މކިަމާ  މިހާރު  އަޅުގަނޑު   ،

 ތްތެރި މެންބަރު އިލްޔާސް ލަބީބު. ހުޅުދޫ ދާއިރާގެ އިއޒްަ)ވަގުތުކޮޅަކަށްފަހު( ލާނަން. ހުޅވުާ

 

 ހުޅުދޫ ދާއިރާގެ މެންބަރު ޢިލްޔާސް ލަބީބު ވާހަކަދެއްކވެުން: 

ނުކުތާތަކާއި  ފާހަގަކުރެއްވި  ތި  މުޤައްރިރު  އިއްޒަތްތެރި  ޝުކުރއިްޔާ.  ގާނޫނުތަކުގެ    ،އާދެ!  ހަވާލާދއެްވި  ތި 

އަޅުގަނޑު ދެކޭގޮތުގައި ސެންޓްރަލް ބޭންކު މިނވިަން މުސްތަޤއިްލު ތަނެއް ގޮތުގައި ހިންގަން ،  މއާްދާތަކަށް ބަލާއިރު

އަދި ޤާނޫނުއަސާސީ ވެސް. އެގޮތުން ދއަުލަތުގެ ބަޖެޓު .  ފުރުޞަތު ދިނުމަށް ގާނޫނު އެންމެ ބޮޑަށް ބާރުއަޅާފައި އޮތީ

ނުޖެހޭ ސެންޓްރަލް    ،އި ތެރޭގަ ހިމެނޭކަށް  ވެސް  ތެރޭގައި  ބަޖެޓު  ދައުލަތުގެ  ފާސްކުރއަްވާ  މަޖިލީހުން  ރައްޔިތުންގެ 

ބޭ ދުނިޔޭގެ އެހެން  ބޭންކަކީ  ބަޖެޓެއް. އަދި ސެންޓްރަލް  ހުންނަ ންކުބޭންކުގެ  ބޭންކުގައި  ތަކުގެ ވެސް ސެންޓްރަލް 

ދޭ ކަނޑައެޅިފއަެއް. އެ މީހުންނަށް އެ ނބާރު ފޯރުވުމުގެ ގޮތެއް ނީ  ށްދައުލަތުގެ އެހެން ވުޒާރާތަކަ  ،ކަންތައްތކަަކާއި

ކަންޓްރީއަކަށް ވެފައި ކުރިއަރަމުން އަންނަ    ގ ، ރާއްޖެއަކީ ވެސް މިހާރު ޑވިެލޮޕިންދޭ. އެހެންވީމާނމިނިވަންކަން އި

އެމްޕަވަ އެކުލަވައިލާ  ގާނޫނެއް  އާ  އެމް.އެމް.އޭގެ  އަޅުގަނޑުމެން  އަދި  ވެފައި  ބާރު  ކަމަކަށް  އެ  ރކުރަމުންދއާިރު 

ގާނޫނުން ވެސް ދީފައި އޮތް ކަމަށް އަޅުގަނޑު  ނާއި  އަޅުގަނޑުމެން ދީފައި އޮންނަންޖެހޭނީ. އަދި މި ޤާނޫނުއަސާސީން

، މުޤއަްރިރު އެކޮޅުން ރިކުއެސްޓުކޮށްފައި އިން ސިޓީގައި އިން ގޮތަށް އަޅުގަނޑު އއެަށް އެއްޗެކޭ  ދެކެނީ. އެހެނވްީމާ

ށް ވަންޏާ އަޅުގަނޑު ދެކޭގޮތުގައި އިސްތިސްނާވޭ. އެހެންނަމވަެސް، އެ ބޭފުޅުން އެކަން ކުރައްވާއިރު  ކަމަ  ދަންނވަާ

ޕޭ ކޮމިޝަންގެ ލަފއަެއް ހޯދުމަކީ އެންމެ ރަނގަޅު ގޮތްކަމުގައި އަޅުގަނޑު ދެކެން. ދެން އެކަމަކު، އޭގެ ވާހަކައެއް  

އެޑްކުރާނީތޯ ނޫންތޯރިކުއެސްޓުކުރއެްވި ސިޓީއަކު ލިޔެފައއެް  ،ސިޓއީަކު ނެތް ދެން    ،. ދެން އއެަށް އަޅުގަނޑުމެން 

 އަޅުގަނޑުމެންނަށް ގޮތެއް ނިންމިދާނެ.  

 

 ރިޔާސަތުން ވާހަކަދެއްކެވުން:

ކުރަން ހަނދާން ނެތުނީ. މީގެ ކުރިން އަޅުގަނޑަށް މަޢުލޫމާތު ލިބިފައި އޮތް ސާއްހިއަޅުގަނޑު އަދި އެއް މަޢުލޫމާތު  

ނަ އަހަރުގެ މާރިޗު މާހު ހިސާބުގައި ވެސް އެންމެފަހުން އެމް.އެމް.އޭގެ މި އޮނިގަނޑަށް  ވަ  2019ގޮތުން ވެއްޖެއްޔާ  

ހއުްދއަަށް އެދި ހއުްދަ  ،  ށް ސިޓއީަކުން އެމް.އެމް.އޭގެ ފަރާތުން ފޮނުވައި ހަމަ ޕޭ ކޮމިޝަނަ،  ބަދަލެއް ގެނވެުނުއިރު

، އެބއަޮތް އެމް.އެމް.އޭއިން ޕްރެކްޓިސްކުރި  ހެނވްީމާހޯދއަިގެން އެކަން ކުރެވވިފައި އޮތް ކަމަށް މަޢުލޫމާތު ލިބެނީ. އެ

، އެ ވާހަކަވެސް އަޅުގަނޑު އިއްޒަތްތެރި މެންބަރުންގެ މަޢުލޫމާތަށް  އައި ޓްރެޑިޝަންއެއް ވެސް. އެހެނވްީމާ  ކުރަމުން

 ށް. ރިޔާޟަالله ދާއިރާގެ އިއޒްަތްތެރި މެންބަރު ޢަބްދު . ދެން މިހާރު ފުރުޞަތު އަރވުަނީ ތިމަރަފުށިލީޓަކައި ދަންނވަާ

 

 ވާހަކަދެއްކެވުން:  ރިޔާޟްالله ދާއިރާގެ މެންބަރު ޢަބްދު ތިމަރަފުށި

އޮޕީނއިަ އެއް  އަޅުގަނޑުގެ  ރަނގަޅު އިޝޫއެއް  ން އާދެ! ޝުކުރިއްޔާ.  ދިރާސާކޮށްލަން  އިތުރަށް  އަޅުގަނޑުމެން  އަކީ 

ޑި ޤައުމުތަކުގައި  އެހެން  ދުނިޔޭގެ  އޮންނަ    ގ ވެލޮޕިން މިއީ.  މިކަން  ވެސް  އެ ،  ދެންގޮތެއް.  ޤައުމުތަކުގައި 

ބަ  ދިރާސާކޮށްލާފައި އއެާ ގޮތެއް ނުނިންމުން  ހުބެހޭ  ކަމެއް. ދެންއެއީ  ސްކޮށްފައި ނޫނިއްޔާ  ފެންނަ  ، އަޅުގަނޑަށް 

ނޭ ތަނެއް ވެއްޖެއްޔާ  ދއަުލަތުގެ ތެރޭގައި ހިމެއެ  ދއަުލަތުގެ މުސާރައިގެ ސިޔާސަތު ގާނޫނެއް އޮންނަ ކަމަށް ވަންޏާ  

އަޅުގަނޑު    އެ ކަމަށް  އޮންނަނވްާނެ  ގާނޫނެއްގައި  އެ  ގޮތް  ކުރަންވާނެ  އެކަން  ދެންގަތަނއެްގެ  އެ ،  ބޫލުކުރަން. 

ދެންނވެިހެން މި ރިސރަޗްކޮށް ނިމުނީމަ އެއަށް    މިހާރު އޭގައި ހިމެނިފައި އޮންނަ ގޮތެއް އެއީ މި،  އޮންނަ ގޮތެއް 

ޖެހެން ގެންނަން  ދިރާސާކޮށްބަދަލެއް  އއެަށް  ކޮމިޓީން  މި  އަޅުގަނޑުމެން  ހވީަނީ  އަޅުގަނޑަށް  ނިންމިދާނެ  ،  ޏާ 

އެހެނވްީމާ ފެންނަނީ.  އަޅުގަނޑަށް  ކަމަށް  މިއަށްމއަްސަލައެއް  މި  ،  މު ،  ޓެކްނިކަލް ،  އިދާރީ  ފުން އްޒަވަކޮމިޓީގެ 

ރިސޯސް   އިތުރު  ބެހޭ  މިއާ  އަޅުގަނޑުމެންނަށް  ވެސް  އަޅުގަނޑު މެދވުެރިކޮށް  ހަމަ  ހޯދާލަން  . ސަޖަސްޓުކޮށްލަން 

ގޮތއާި ކުރާ  މިކަންކަން  ވެސް  ތަންތަންތާނގައި  ގޮތއާި،  އެހެން  އަޅުގަނޑުމެން    ،އޮންނަ  ބަލާފައި  އެއަށް  ދެން 

 ގާނޫނަށް ގެންނަންޖެހޭ އިޞްލާޙެއް އޮތިއްޔާ އެ އިޞްލާޙެއް ގެންނަން ފެންނަނީ. ޝުކުރިއްޔާ. 

 

 ވުން: ރިޔާސަތުން  ވާހަކަދެއްކެ

ދަނވްާ މަޢުލޫމާތަށް  މެންބަރުންގެ  އިއްޒަތްތެރި  އަޅުގަނޑު  ސެކްރެޓޭރިއޭޓުން  އާދެ!  މިކަމުގައި  ފުދވޭަރަކަށް  ލަން. 

އެކްރޮސް ދަ ވޯލްޑު ހަމަ ސެންޓްރަލް ބޭންކްސްއަކީ  ،  ރިސަރޗް ހއަްދަވާފައި މިއޮތީ. އަސްލު ދުނިޔޭގައި ހަމަ ހުރިހާ

އޮޓޮނޮމަސްކޮށް ދެންއިންޑިޕެންޑެ،  ހަމަ  އިންސްޓިޓިއުޝަންސްތަކެއް.  ހިނގާ  އެހެންނަމވަެސް،   ންޓުކޮށް 

ކަމަށް ވަންޏާ   ލެންޑަށް ބަލާއޮފް އިންގް  ވާހކަައަކީ ބޭންކް،  މިހާރު ޔޫކޭގެ ސެންޓްރަލް ބޭންކު އޮފް،  އެކައުންޓަބިލިޓީ

އޮފް   ންޓަބަލް އެތާނގައި ބޭންކް އެހެންނަމވަެސް، އެކައުންޓަބަލވްާންޖެހޭ. އެކައު. އިންޑިޕެންޑެންސް ހަމަ ފުލް ދޭ ހވޭް

ބޭންކްއިންގް އަދި  އިތުރުން  އޭގެ  އަދި  ޕާލަމެންޓަށް.  ވަނީ  އިންގްލެންޑުގައި  ލެންޑު  އުފެދިފައި    އޮފް  ހުރޭ  ވެސް 

ލޭޔަރސްތަކއެް ތަނއެް  .ހުންނަ  ފާސްކުރާ  އެގްޒެކެ  ،ބަޖެޓު  ސެންޓްރަލަކީ  އެ  އަދި  ތަނެއް  ޓިވް  މޮނިޓަރކުރާ 

ގޮތަކަށް ތަރުތީބވުެފަ. އެހެންނަމވަެސް، މއަިގަނޑު ސވުާލަކީ  ފަންކްޝަން އަދާކުރާ ބޮޑީއެއް. އެހެނވްީމާ އެކަހަލަ   ،

ދެން  އަޅުގަނޑު  އާދެ!  އިނގޭތޯ.  އިންޑިޕެންޑެންސް  އޮވޭ  އޮވޭހޭ.  އިންޑިޕެންޑެންސް  އެއީ  މެންބަރުގެ  އިއްޒަތްތެރި 

 އަށް.ޒަތްތެރި މެންބަރު އިބްރާހީމް ޝަރީފްފުރުޞަތު މި އަރވުަނީ މަރަދޫ ދާއިރާގެ އިއް 

 

 މަރަދޫ ދާއިރާގެ މެންބަރު އިބްރާހީމް ޝަރީފް ވާހަކަދއެްކެވުން:

ޝުކުރއިްޔާ. މިއީ ވަރަށް ޚައްސާސް މއަްސަލައެއް. މީގައި ބެލެންސެއް ގެންގުޅެންޖެހޭ. ފުރަތަމަ ކަމަކީ ސެންޓްރަލް 

ޓަކއަި ދެމެއްހެއްޓުމަށް  މިނިވަންކަން  ސެންޓްރަލް    ބޭންކުގެ  އެއާއެކުގައި  ހަމަ  އަޅަންޖެހޭ.  ފޔިަވަޅުތައް  އަޅަންޖެހޭ 

ގާނޫނު  މި  އެކއަުންޓަބިލިޓީ ވެސް އޮންނަންޖެހޭ.  މިއީ ދއަުލަތުގެ މުސާރައިގެ ސިޔާސަތު ކަނޑައެޅުމުގެ  ،  ބޭންކުގެ 

އެކި މީހުންނަށް އެކި  ވެސް ފާސްކުރަން މި ޖެހުނު އަސްލު ސަބަބަކީ ސަރުކާރުގެ އެކިއެކި ތަންތަނުން އެކި  ގާނޫނު

ވެސް    ، ސެންޓްރަލް ބޭންކުގެ. އެހެނވްީމާއި ދިޔއަިމަބޮޑުވެގެންގޮސް ހއަްދުފަހަނަޅަތައް  މުސާރަ ދިނުމުގެ މއަްސަލަ

މި މުސާރައަކީ އެކަށީގެންވާ މިންވަރެއްގެ ތެރޭގައި  ،  ވެސް  އޮތުމއާެކު  މެކޭނޒިަމެއް އޮންނަންޖެހޭނެ އިންޑިޕެންޑެންސް

އޮ އިންނަނވްާނެ ހިފެހއެްޓިފައި  މެކޭނޒިަމެއް  ކޮންމެވެސް  ކަށަވަރުކުރެވޭނެ  އެއްޗެއްތޯ  ނެތި ،  ންނަ  އެ  އިންތޒިާމެއް. 

ބޫލުކުރާ ގޮތުގައި ގާނޫނު ނަންބަރު ގަމިކަން އެގޮތަށް އެއްކޮށްށެއް ދޫކޮށެއް ނުލވެޭނެ. އެހެންނަމވަެސް، އަޅުގަނޑު  

ތެރއެަށް ސެން  2016/11 ގިއުގަނޑު  މި  މިނވްަރަށް  ބުއްދވިެރިކަމެއް  މއިޮތް  އެހާ  ވެސް  ގެނއަުމަކީ  ބޭންކު  ޓްރަލް 

އޮވެ ގޮތުގައި  ބޮޑީއެއްގެ  އޮޓޮނޮމަސް  އެ  މެކޭ،  ނޫން.  ދެމެހެއްޓޭނެ  އެކައުންޓަބިލިޓީ  ތެރެއިން އެ  ނޒިަމއެްގެ 

މުހި ވަރަށް  ބޭންކަކީ  އެއީ ސެންޓްރަލް  ކަނޑއަެޅެންވާނެ.  ޢިނާޔަތްތައް  މަސްޢޫލިއްޔަތެންމުސާރއަާއި  ދާކުރާ  އަ  އްމު 

ދެމެހެއްޓުމާއި ފައިސާގެ ސްޓެބިލިޓީ  ދައުލަތުގެ  އިންފްލޭޝަން ކޮންޓްރޯލްކުރުމާއި އަދި  އިޤު،  ތަނެއް. އެއީ  ތިޞާދީ 

ފައިސާގެ    މިނޫން މަސްއަގު  ވެސް  އެޅުމުގެ  ފިޔވަަޅުތަކެއް  ހުރިހާ  އަޅަންޖެހޭ  ޓަކައި  މި އޫހިފެހެއްޓުމަށް    ލިއްޔަތު 

މަނިޓަރީ   ނުފޒޫު  ،  އޮތޯރިޓީއަށްއޮންނަނީ  ސިޔާސީ  ބޭނކްަކަށް  ސެންޓްރަލް  އެހެނވްީމާ،  ބޭންކަށް.  ސެންޓްރަލް 

ގޮތަކަށް ކުރަންޖެހޭނީ.   ގ ކޮންޓްރޯލިން،  އެހެންނަމވަެސް،  ނުފޯރާނެ  މިކަން  ގޮތަކަށް  އޮންނަންޖެހޭ  މެކޭނޒިަމެއް 

ގޮތަކީ ދިމާވާ  މި  ރއާްޖޭގައި  ކިތަންމެ  ،  އަޅުގަނޑުމެންގެ  ނުފޫޒު  އަޅުގަނޑުމެން  ސިޔާސީ  މަޤްޞދައެްގައި  މާތް 

ދިޔއަި  އޭ،ނުފޯރާނެ ހިސާބަށް  ޢަމަލުކުރާ  އެ  ފާސްކުރިޔަސް  ގާނޫނުތައް  ކިޔާފައި  ބޮޑީއެކޭ  އެކަން އޮޓޮނޮމަސް  މަ 

ޝަރީ ވެސް އިންޑިޕެންޑެންޓެއް ނުވޭ. މިނވިަން މއުައްސަސާތައް ވެސް އިންޑިޕެންޑެންޓެއް  އެގޮތަކަށެއް ނުވޭ. ޖުޑި 

އެކަން ތަންފީ  ނުވޭ.  ހިންގާ  ގާނޫނު  މީހުންނއާިޛުއިންޑިޕެންޑެންޓވުާނީ  ތިބި  ގޮތް ،  ކުރަން  ފާސްކޮށް  ގާނޫނުން 

އެކަމުން އަމިއްލައަށް   ،  ކަނޑއަަޅަން ތިބި މީހުން އެ ތަންތަނަށް ސިޔާސީ ނުފޫޒު ނވުއެްދީމަ. ވެއްދުމުން އެއްކިބާވެ

ފުރިހަމއަަށް ހިނގާނީ އެ ގާނޫނު ހިންގަން   ،ގެ ފުރިހަކަމއާި. ގާނޫނީ މާހިރުން ވިދާޅުވާ ގޮތުން ގާނޫނެއް މަވެގަތީޢަބަރީ

އެމަގަށް ހުރއިްޔާއޭ. އެހެންނޫނިއްޔާ ކިތަންމެ ރީތިކޮށް ގާނޫނެއް   ވިސްނުން  އެ މީހުންގެ،  ތިބި މީހުންގެ މަޢުލޫމާތއާި

ދަންނވަާ،  ލިޔުނަސް މިސާލަކަށް  ނުކުރާނެ.  ފއަިދާއެއް  ގާނޫނެއްގެ  މިއެ  ދިރިހުރި  ހަމަ  ސޯވިއެޓް  ސާލެއް.  ލާނަން 

ޤާނޫނުއަސާސީއަށްވުރެ ރައްޔިތުންނަށް ގިނަ ޙައްޤުތައް ދިން ޤާނޫނުއަސާސީއެއް ނެތް. އެހެންނަމވަެސް،    ޔޫނއިަންގެ

އެ ހުރިހާ ގޮތެއް   ނެތް.ޢަމަލީ މއަިދާނުގައި ރައްޔިތުންނަށް އެއަށވްުރެ އަޅުވެތިކަން ހުރި ޤާނޫނުއަސާސއީެއް ވެސް  

އޮންނާނެ.   ދިރާސާކޮށްއެހެނވްީވެސް  ވިސްނައި  ފުންކޮށް  ވަރަށް  މިއީ  ގޮތއެްގައި  ،  މާ،  ނެތް  އެކައުންޓަބިލިޓީ 

ގޮތަކަށްމަނިޓަރީ  މޯލްޑވިްސް   އޮންނާނެ  އެކއަުންޓަބިލިބިޓީ  އެ  ބަދަލުގައި  ދިނުމުގެ  އިސްތިސްނާ  ،  އޮތޯރިޓީއަށް 

އެ ވަދެގެން  ނުފޫޒު  ސިޔާސީ  ގޮ  އެހެންނަމވަެސް،  ގެއްލޭ  މިނިވަންކަން  އިސިއްޔަތު  ހައޮޓޮނަމަސް  ،  ތަކަށްތަނުގެ 

ގެން ބެލެންސްކޮށްގެން  މިއީ  ނުކުރވެޭނެ.  ކަމެއް  އަޅުގަނޑުމެންނަކަށް  ގޮތަކަށެއް  ކަމަށް ދަގެއްލޭ  ކަމެއް  ންޖެހޭނެ 

އިޞްލާޙެއް ގެނައުމަށް އަޅުގަނޑަށް  އެ އިޞްލާޙެއް ގެންނަން  ،އަޅުގަނޑަށް ފެންނާތީ . ވެސް ބުރަވެވެނީ  ޖެހެންޏާ 

ކެޓެގަރީ ދއަުލަތުގެ   ތަފާތު  މުއައްސަސާތަކާއި  އިދާރީ  އެ އެއް އެހެން  އޮތޯރިޓީއަކީ.  މަނިޓަރީ  މޯލްޑިވްސް  ތަނެއް    ގެ 

ފާހަގަކޮށްލއަި ގެނެސް ،  ވާހަކަ  ގެންނަންޏާ  ބަދަލެއް  ގާނޫނަކަށް  މި  ގޮތުން  އަދި  ،  އިދާރީ  ގާނޫނާއި  މި  އެއީ 

ސްކޮށްފިއްޔާ ހުއއެްކޮށް އަޅުގަނޑުމެން ބަ  ސްޝަނާއެ ސަޖަ،  މޯލްޑވިްސް މަނިޓަރީ އޮތޯރިޓީ ގާނޫނު ކަމަށް ވިޔަސް

ބަ ގެންދވެިދާނެ  ކުރިއަށް  މިކަން  ގޮތަކަށް  ފއަިދާކުރވުަނިވި  ފާހަގަކޮށްލަން.  ސެހުތަނކްޮޅެއް  އވެާހަކަ  މއިީ.  އް 

ގެންނަނޖްެހޭނީ ކޮން ބަދަލއެްތޯ. މި  މި ދެ ގާނޫނަށް    ލައވްާއިދާރީގޮތުން އެކަން ބައްލަވާލއަވްާފައި ޑްރާފްޓެއް ހއަްދވަާ

މުސާރައިގެ   ދއަުލަތުގެ  މި  އަދި  ދެމެހެއްޓުމަށާއި  މިނިވަންކަން  އެތާނގެ  ގއާިމުކުރުމަށއާި،  މެކޭނޒިަމް  ދެންނެވި 

 ސިޔާސަތުގެ ބިލުން އެތަން އިސްތިސްނާކުރުމަށއާި، މި ދެ ވާހަކަ އަޅުގަނޑު ފާހަގަކޮށްލަން ބޭނުނވްަނީ.

 

 ދެއްކެވުން:ރިޔާސަތުން ވާހަކަ

މިހާރު އަޅުގަނޑަށް ހަމައެކަނި ލަފާދއެްވަންވީ މީގައި މި ހިމެނޭ ބަޔަށް. އެއީ އިސްތިސްނވާެގެންވާކަމާމެދު ކޮމިޓީން 

ދެކވެަޑައިގަންނަވާ ގޮތަކަށް. ދެން، އެހެނވްީމާ އަޅުގަނޑުމެންނަށް އއިޒްަތްތެރި މެންބަރުންގެ ހުރި ކޮންސަރންސއްަށް 

އު ކުރވެިދާނެ. އެއީ މިސާލަކަށް ދެންމެ އއިޒްަތްތެރި މެންބަރު ތި ފާހަގަކުރެއްވި  އެޑްރެސްކުރަން އަދި އެބައި ކޮންޓިނި

 ފަދއަިން އެކއަުންޓަބިލިޓީއާއި އަދި އިންޑިޕެންޑެންސާ އެ ދެބައި އެއްކޮށް ވެސް.  

 

 ވާހަކަދއެްކެވުން: ޝަރީފް އިބްރާހީމް މެންބަރު ދާއިރާގެ މަރަދޫ

ބަންޑާ ދައުލތަުގެ  ޖެހޭނީ  މިކަމުގައި  އަޅުގަނޑުމެން  ލަފއަެއް  ގާނޫނީ  އެއީ  ކަމަށް.  މި  ހޯދަން  ލަފާ  ނައިބުގެ  ރަ 

 ހޯދަންޖެހޭނީ. އެ ސަރުކާރުގެ ނޫން. ދއަުލަތުގެ ބަންޑާރަ ނައިބުގެ. 

 

 ރިޔާސަތުން ވާހަކަދެއްކެވުން:

އަރވުަނީ،   މި  ފުރުޞަތު  ދެން  އަޅުގަނޑު  މެންބަރު.  އިއޒްަތްތެރި  ދާއިރާގެ  ޝުކުރއިްޔާ  އިއްޒަތްތެރި  ހަނިމާދޫ 

 އަށް.ޢަބްދުލްޣފަޫރު މޫސާމެންބަރު 

 

 ވާހަކަދއެްކެވުން:  މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

ހިސާބނުް   އެ  އުފެދުނީމަ  ސުވާލު  އެ  ގަވަރުނަރަށް  ފުރތަަމަ  ކަމަށް.  ފޮލޯކުރަންޖެހޭ  ހަމަ  ގަބޫލުކުރަނީ  އަޅުގަނޑު 

ށް ގަބޫލުކުރަންޖެހޭނެ. އެހެނވްީމާ، އަޅުގަނޑުމެން އެކަން ގަބޫލުކުރަންޖެހޭނީ. ގާނޫނީ ފުށުންއެރުމެއް މީގައި އޮތް ކަމަ

ގާނޫނު ރއާްޖޭގައި މާނަކުރަނީ އެ ބަޔަކު ބޭނުންވާ ގޮތަކަށް. އެހެނވްީމާ، ސީދާ ސަރީޙަ އިބާރަތުން ހުންނަންޖެހނޭެ  

އެބަހުރި ފުށުއެރުން  ގޮތުން  އޮތް  އެ  ގާނޫނު  މިހާރު  އެހެނވްީމާ،  ގަވަރުނަރާ  ގާނޫނުތައް.  އުފެދއިްޖެ  ސުވާލު  އެ   .

އެ   ހަމަ  އެހެނވްީމާ،  ހުރީ.  އައިއްސަ  ވެސް  ޢަމަލކުުރަމުން  މިހާތަނަށް  އަދި  އެގޮތަށް  ވެސް.  ފެށިގެން  ހިސާބުން 

 ފުށުއެރުން އޮތް ކަމަށް އަޅުގަނޑު ގަބޫލުކުރަނީ. 

 ރިޔާސަތުން ވާހަކަދެއްކެވުން:

އަރުވަނީ،   މި  ފުރުޞަތު  ދެން  އަޅުގަނޑު  މެންބަރު.  އިއްޒަތްތެރި  ދާއިރާގެ  ޝުކުރއިްޔާ  އިއްޒަތްތެރި  ވިލުފުށި 

 ށް. ޙަސަން ޢަފީފަމެންބަރު 

 

 )ވަގުތުކޮޅަކަށްފަހު( 

 

 ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

ތިބޭ،   ތަނުގައި  އެ  އެހެންވީމާ،  ތަނެއް.  ހިނގަންޖެހޭ  މުސްތަޤިއްލުކޮށް  އެމް.އެމް.އޭއަކީ  ގޮތުގައި  ދެކޭ  އަޅުގަނޑު 

ޚއާްޞަކޮށް ގަވަރުނަރާއި ދެން އެތަނުގެ މުވައްޒަފުންނަށް މުސާރަ ދިނުމުގައި އެމް.އެމް.އޭއަށް އޭގެ އިޚުތިޔާރުތަކެއް  

ބަ އަޅުގަނޑުމެން  ދެން،  އެބަޖެހޭ.  ދެން،  ދޭން  ކޮންގޮތަކަށްތޯ.  ހިނގަނީ  ޤއަުމުތަކުގައި  އެހެން  މިކަންތައް  ލަންވީ 

ދއަުލަތުގެ މުސާރައިގެ ސިޔާސަތުގެ ގާނޫނޭ ބުނެފައި، އަޅުގަނޑުމެން ވަކި ކަންތައްތަކެއް މީގެތެރޭގައި ހިމަނާ ކަމަށް 

ހި ބއަެއް  މީގެ  ހިމެނޭނީ.  އޭގައި  ބައިތައް  އޮންނަ  ހިމެނިފައި  އޭގެ  ދެން  މީގައި  ވަންޏާ  އެއީ  ނެތިއްޔާ  މެނިފއަި 

މަޖިލީހުން  މިސާލަކަށް  އަޅުގަނޑުމެން  މިސާލަކަށް  ޖެހޭ  އެބަ  ބަލާލަން  އަޅުގަނޑުމެން  ދެން،  ބއަެއް.  ނުހިމެނޭ 

ފަރާތެއް ކަނޑައަޅާފއަި،   މުސާރަ ކަނޑައަޅާ ފަރާތްތައް. ބއަެއް ޤއަުމުތަކުގައި އެބަހުރޭ އެންމެ މަތީ މުސާރަ ލިބޭ 

ދަށަ އޭގެ  ދަށވްަމުން ދެން  ޕަސެންޓޭޖެއް  މުސާރއަިގެ  މީހާގެ  ހުންނަ  މަޤާމުގައި  މަތީ  އެ  މަޤާމުތަކަކީ  ހުންނަ  ށް 

ވެސް   އަޅުގަނޑުމެން  ޖެހޭ  އެބަ  ވެސް  ގޮތަކަށް  ކަހަލަ  އެ  އެހެނވްީމާ،  ވެސް.  ތަންތަން  ހުންނަ  ގޮތަށް  އަންނަ 

މުސާރައިގެ އޮނިގަނޑު އޭގެތެރއެަށް ދާ ވާހަކައެއް  މަސއަްކަތް ކުރަން. ދެން، އަދި އޭގެ މާނައަކީ އަދި އެމް.އެމް.އޭގެ  

ނައިބު   ވަކިވަރެއް.  މުސާރައަކީ  ރއަީސުލްޖުމްހޫރއިްޔާގެ  މިސާލަކަށް  ދަންނވަަނީ  މި  އަޅުގަނޑު  މިސާލަކަށް  ނޫން. 

ވަކިވަރެއް.  މުސާރައަކީ  މެންބަރުނގްެ  މަޖިލިސް  އއަިސް  ދެން،  ޕަސެންޓޭޖެއް.  ވަކިވަރއެް،  މުސާރައަކީ    ރައީސްގެ 

މުސާރާ   އަމިއްލއަަށް  އަޅުގަނޑުމެން  ތިބީ  މި  އަޅުގަނޑުމެން  ކަމަކީ،  ދިމާވާ  މި  އަޅުގަނޑުމެންނަށް  މިހާރު 

ކަނޑއަަޅައިގެން. އެހެނވްީމާ، އަޅުގަނޑުމެންނަކަށް އެއްގޮތަކަށް ވެސް ކުޑަ އަދަދެއް ކަނޑައެއްނޭޅޭ. މިކަންތައް ވެސް  

ކަންތަ މިހެން  އެހެނވްީމާ،  މިގޮތަށް.  ގޮތަށް  އޮންނަނީ  ދަންނަވާ  މި  އަޅުގަނޑުމެން  އެބަޖެހޭ  ހުންނައިރުގައި  އްތައް 

މުސާރަ   ބޭނުނވްއާިރަކު  އަޅުގަނޑުމެން  ދެން  ކަނޑއަެޅީމަ  ޕަސެންޓޭޖެއް  ވަކި  އެއީ  ކުރަން.  މަސައްކަތް  ވެސް 

ންނަށް ވެސް އުނދަގޫ ބޮޑުކޮށް، ނޫނިއްޔާ އެ ކަންތައްތައް ވަކިވަރަކަށްވުރެ ބޮޑުކޮށްގެން ގެންދިޔުން އެއީ އަޅުގަނޑުމެ

ކަމަކަށވްާނެ. އެކަމު އަޅުގަނޑު ދެކޭ ގޮތުގައި މޯލްޑިވްސް މަނިޓަރީ އޮތޯރިޓީގެ ގަވަރުނަރާއި، އެ އެންމެ ބޭފުޅުންގެ 

 މުސާރަ ކަނޑއަެޅުން އެއީ އެ ބޭފުޅުންގެ އަތްމަތީގައި އޮންނަންޖެހޭ ކަމެއް. 

 

 )އޮފް ދަ ރކެޯޑުގައި މެންބަރުން މަޝްވަރާކުރެއްވުން( 

 

 ރިޔާސަތުން ވާހަކަދެއްކެވުން:

 .ޔާސިރު ޢަބްދއުްލަޠީފްމެންބަރު  އިއްޒަތްތެރި  ކުޅުދއުްފުށި އުތުރު ދާއިރާގެ

 

 ވާހަކަދެއްކވެުން:  ޢަބްދއުްލަޠީފް ޔާސިރު މެންބަރު ދާއިރާގެ އުތުރު ކުޅުދއުްފުށި

ސިޔާސަތުގެ   މުސާރއަިގެ  ދއަުލަތުގެ  ބޭނުނވްަނީ،  ފާހަގަކޮށްލަން  ހަމަ  ވެސް  އަޅުގަނޑު  މުޤައްރިރު.  ޝުކުރއިްޔާ 

ތިބެލފާއަި  ހަމަ  މިހެން  އަޅުގަނޑުމެންނަށް  އެއީކީ  ނުހިމެނޭތޯ،  ހިމެނޭތޯ،  އެމް.އެމް.އޭ  ތެރޭގައި  ގާނޫނުގެ 

ކަމެ ދެންނވެޭނެ  އަދި  ނޫނޭ.  ކަމެއް  އެއީ  ދަންނވަަންޖެހވޭަރު  އޮންނާނީކީ.  އެކަން  ވަކިގޮތަކަށޭ  ނޫނޭ  ވެސް  އް 

އަޅުގަނޑު ފާހަގަކޮށްލަން އެ އިޝޫގައި ވާހަކަދައްކވަަމުން އިއޒްަތްތެރި މެންބަރު ޣަފޫރު ވެސް ފާހަގަކުރެއްވި ގޮތަށް،  

ބަ އެގޮތަށް  އެކަން  އަޅުގަނޑުމެން  ހަމަ  ވެސް  ރެއިސްވުމަކީ  އެކަން  ގަވަރުނަރަށް  އެމް.އެމް.އޭ  ލަންޖެހޭނެ ހަމަ 

ދެމެހެއްޓުން.  ތަން  އެ  ގޮތުގައި  ތަނެއްގެ  މިނވިަން  ގޮތުގައި،  ތަނެއްގެ  މުސްތަޤއިްލު  ދެން،  ކަމުގައި.  ސަބަބެއް 

މިނވިަން   ހަމަ  ކިޔާފައި  މިނވިަންތަނެކޭ  މއުައްސަސާތައް  ބައިވަރު  ވެސް،  މުއައްސަސާތައް  އެހެން  އަޅުގަނޑުމެން 

ކަނޑއަަޅަން.  އެބަ  ގޮތުގައި  އެބަ    ތަނއެްގެ  އެކަން  ހިމެނިގެން  ތެރޭގައި  ސިޔާސަތުގެ  އެ  އަޅުގަނޑުމެން  އެކަމު 

އިންޑެޕްތު   ފާހަގަކުރެއްވިކަން،  ރިޔާޟް  މެންބަރު  އިއްޒަތްތެރި  ހަމަ  ފާހަގަކޮށްލަން  އަޅުގަނޑު  ދެން،  ކުރަން. 

އަޅުގަނޑުމެންނަށް އޮތީ.  ހަދާފއަިތޯ  އަޅުގަނޑުމެންނަށް،  ސްޓަޑީއެއް  ވަރެއްގެ  މުޤައްރިރު   ކޮންމވެެސް  ދެން، 

އެއީ ހަމައެކަނި ބޭންކް އޮފް އިންގްލޭންޑުގެ ވާހަކަ އިނގޭތޯ އެހެންނޭ. އެކަމަކު އެއީއެއް ނޫން   ވިދާޅުވެއްޖެ ދެން 

އަޅުގަނޑު މި ދަންނަވާ ވާހކަައަކީ. ދެން، އެކަމު އަޅުގަނޑުމެންނަށް އެޓްލީސްޓް އެހެން ޕާލަމެންޓްތަކުގައި ފެންނާނެ 

ހެދިގެން، އޭގެން އެ މަޢުލޫމާތުތައް ފެންނަން ހުރި ގޮތަކަށް. އެހެންވީމާ، އެއަށް ވާހަކަދެކެވިގެން  އެހެން ސްޓަޑީއެއް  

 ނޫނިއްޔާ އަޅުގަނޑުމެންނަށް މއިަށް ގޮތެއް ނުނިންމޭނެ ކަމަށް އަޅުގަނޑަށް ފެންނަނީ.

 ވާހަކަދެއްކެވުން:ރިޔާސަތުން 

ގޮތަށް  ؟ އެހެނވްީމާ، ފަޟުލް އެދިލެއްވިން ދެއްތޯ މީގައި ދެން އަޅުގަނޑު ވެސް އިއްޒަތްތެރި މެންބަރުން ވިދާޅުވި 

ހަމއަަށް  ނިންމުމާ  ގޮތެއް  ހވަާލުކޮށްލާފައި  ސެކްރެޓޭރިއޭޓަށް  އަޅުގަނޑު  ހަދަން  ރިސަރޗްތައް  ކަހަލަ  ބއަެއް  އަދި 

ސެކް ދެންމެ  މީގައި  ނުހިމެނޭ  ދަނީ.  ހަދއާިރު  ބަޖެޓު  ވއެްޖިއްޔާމު،  ދޭގޮތުން  މަޢުލޫމާތު  ރެޓޭރިއޭޓުން 

އިންސްޓިޓިއުޝަންސް ތެރޭގައި މޯލްޑވިްސް ޕެންޝަން އޮތޯރިޓއީާއި، ކެޕިޓަލް މާކެޓު ޑވިެލޮޕްމަންޓް އޮތޯރިޓީ އަދި 

ރު އެ ބޭފުޅުން ގާނޫނުގައި އެބައޮވޭ  އެމް.އެމް.އޭ އެބައުޅޭ. އެހެންނަމވަެސް، މިސާލަކަށް ޕެންޝަން އޮތޯރިޓއީަށް ބަލާއި

ހމަަ  އިތުރުވެގެންނވުާނެއޭ.  ޕަސެންޓަށވްުރެ  އެއް  މިސާލަކަށް  އެއީ  ކަނޑައެޅިފަ.  ގޮތެއް  ހަދަންވީ  ބަޖެޓު  ކެޕއެް، 

އެގޮތަށް ކެޕިޓަލް ޑވިެލޮޕްމަންޓް އޮތޯރިޓީގައި ވެސް އެބައޮވޭ. އެކަމަކު އެމް.އެމް.އޭ ގާނޫނުގައި ބަޖެޓާ ގުޅޭ ގޮތުން  

އއިޒްަތްތެރި  ދެން  ފެންނަނީ  އަޅުގަނޑަށް  އެހެނވްީމާ،  ދެން  ކެޕެއްނޯވެއޭ.  ވަކި  ލިމިޓއެް،  ވަކި  ބޯޑު،  އަސްލުގައި 

އަސްލުގައި   މަޢުލޫމާތުތަކެއް  ބޭނުންފުޅުވާ  އިތުރަށް  ވަންޏާ،  ކަމަށް  ބޭނުންވާ  މަޢުލމޫތާު  އިތުރަށް  މެންބަރުން 

އެ އޭރުން  ކޮށްލަދެއްވައިފިއްޔާ  މިހާރު އައިޑެންޓިފައި  އަޅުގަނޑު  ފަސޭހަވެގެންދާނެ.  ހޯދުމުގައި  މަޢުލޫމާތުތަކެއް   

 ށް.އިބްރާހީމް ފަޟުލް ރަޝީދަ މެންބަރު އިއްޒަތްތެރި ފެލިދޫ ދާއިރާގެ ފުރުޞަތު މި އަރވުަނީ، 

 

 ވާހަކަދއެްކވެުން:  ރަޝީދު ފަޟުލް އިބްރާހީމް މެންބަރު ދާއިރާގެ ފެލިދޫ

މީގައި ލަފއަެއް ހޯދާލަން މުހިންމު ކަމުގައި ދެކެން. ޚާއްޞަގޮތެއްގައި މަރަދޫ  ޝުކުރއިްޔާ. އަޅުގަނޑު ވެސް ހމަަ 

ބަންޑާރަ   ތއާީދުކުރަން.  އަޅުގަނޑު  ހުށަހެޅުމަށް  ހުށަހެޅއުްވި  ޝަރީފް  އިބްރާހީމް  މެންބަރު  އިއްޒަތްތެރި  ދާއިރާގެ 

އަޅުގަނޑުމެން މިކަމުގައި  ލަފައެއް  ފާހަގަކޮށްދެއްވީ،  ނައިބުގެ  ތި  ވެސް  މުޤައްރިރު  އިއްޒަތްތެރި  އަދި  ހޯދާފައި   

މުހިންމު   ބަލާލުމަކީ  ކިހިނއެްތޯ  އޮންނަނީ  ކަންކަން  މި  ޤއަުމުތަކުގައި  އެހެން  ދަންނވަައިގެން  ސެކްރެޓޭރިއޭޓުގައި 

ގަނޑުމެން ގޮތެއް ނިންމުމުގެ ކަމެއް ކަމުގައި އަޅުގަނޑު ވެސް މި ފުރުޞަތުގައި ފާހަގަކޮށްލަން ބޭނުންވޭ. މީގައި އަޅު

ކުރިން ބަންޑާރަ ނައިބުގެ ލަފައާއި އަދި އެހެން ޤއަުމުތަކުގައި އޮންނަ ގޮތްތައް ދިރާސާކުރުމަށްފަހުގައި އަޅުގަނޑުމެން 

ގޮތެއް ނިންމުމަކީ އެންމެ އެދެވިގެންވާ ގޮތް ކަމުގައި އަޅުގަނޑު ވެސް ގަބޫލުކުރަން. އެހެނވްީމާ، މި ފުރުޞަތުގައި  

 ހަކަ ދަންނަވާލަންވެގެން އަޅުގަނޑު ފުރުޞަތު ބޭނުންކޮށްލީ. ޝުކުރއިްޔާ. އެ ވާ

 

 )އޮފް ދަ ރކެޯޑުގައި މެންބަރުން މަޝްވަރާކުރެއްވުން( 



 2021 މާރިޗް 8                  ވަނަ ބއަދްލަުވުން   10މާލިއްޔަތު ކމޮިޓގީެ 

 

 

11 

 

 

 ރިޔާސަތުން ވާހަކަދެއްކެވުން:

ޢަބްދު ކުރައްވާ  މަސއަްކަތް  ލެވެލްގައި  ޑިރެކްޓަރ  އޮތޯރިޓީގެ  ގަވަރމަންޓު  ލކޯަލް  ދޭކަށް.  ނަންބަރު   اللهއެޖެންޑާ 

ކއަުންސިލުތަކުގެ   ގޮތްގޮތަށް  ލިބިފައިނުވާ  އިޚުތިޔާރު  ހުންނަވައިގެން  އިސްވެ  ޝަރީފް  އާދަމް  އަޙްމަދު  ރަޝީދާއި 

ގޮތަށް  ލިބޭ  ބާރުތައް  ހުރިހާ  ކއަުންސިލަށް  އަތޮޅު  މަޢުލޫމާތުތައް  ފައިސާގެ  ލިބޭ  ތަންތަނއާި،  ހިމެނޭ  އިޚުތިސާސް 

ކަމަ ގެންދަވާ  މަގުފަހިކުރައވްަމުން  ސާޖިދު،  ކަންކަން  އަޙްމަދު  ރައީސް  ކއަުންސިލުގެ  ބ.ކަމަދޫ  ބަޔާންކޮށް،    7ށް 

ގައި ފޮނވުާފައިވާ މައްސަލަ. )އޮފް ދަ ރެކޯޑުގައި މެންބަރުން މަޝވްަރާކުރއެވްުން( ދެން، އެޖެންޑާ    2021މާރިޗް  

ކޮވިޑ3ްނަންބަރު   ހަނޑޫ  19-.  ހަމަޖެހިފއަިވާ  އިމްޕޯޓްކުރުމަށް  އެސް.ޓީ.އޯއިން  ގުޅިގެން  އަދި  އާ  ފުށް  ހަކުރު،   ،

ބޭންކް   ޝަންހާއި  އެންޑް  ހޮންކޮންގ  ޓަކައި  ކުރުމަށް  ފއަިނޭންސް  ތަކެތި  ބޭނުންވާ  ޚިދުމަތްތަކަށް  ޞއިްޙީ 

މިލއިަން ޑޮލަރުގެ ލޯނު ދވިެހި ސަރުކާރުން   25ކޯޕަރޭޝަން ލިމިޓެޑް އާއި އެސް.ޓީ.އޯއާ ދެމެދު ސއޮިކުރެވިފއަިވާ  

ން. މި ލޯނުގެ މަޝްރޫޢާ ގުޅޭ މަޢުލޫމާތު. މަޝްރޫޢުގެ ނަން: ދވިެހި ސަރުކާރުގެ ދއެވްާފައިވާ ގެރެންޓީއާ ގުޅޭ ލިޔު

ކޭޝްފްލއޯަށް ދިމވާެފައިވާ ދަތިތައް ޙައްލުކުރުމަށް ނެގުމަށް ހަމަޖެހިފއަިވާ ލޯނު. މަޝްރޫޢަށް ހިނގާނެ ކަމަށް ބެލެވޭ  

ނެ  25ޚަރަދު:   ގޮތުގައި  ލޯނއެްގެ  މަޝްރޫޢަށް  ޑޮލަރު.  އެމެރިކާ  އަދަދު:  މިލއިަން  ހުށަހަޅާ  މިލއިަން   25ގުމަށް 

އެމެރިކާ ޑޮލަރު. ލޯނު ނެގމުށަް ހުށަހަޅާ ފަރާތް: ސްޓޭޓް ޓްރޭޑް އޯގަނައިޒޭޝަން. ލޯނުގައި ސޮއިކޮށްފައިވާ ތާރީޚު. 

މަޝްރޫޢު  2021ޖަނަވަރީ    31 ފިނޭންސް.  އޮފް  މިނިސްޓްރީ  އެޖެންސީ:  އިމްޕްލިމެންޓިންގ  މަޝްރޫޢު   .

ންސީ: މިނިސްޓްރީ އޮފް ފއަިނޭންސް. މި ލޯނާ ގުޅޭ އެހެނިހެން މަޢުލޫމާތު: އިންޓަރެސްޓު ރޭޓް:  އެގްޒެކިއުޓިންގ އެޖެ

ޕަސެންޓް.   ވަން  ޕްލަސް  ލައިބަލް  އެއީ    3.5ތިންމަހުގެ  ރކެޯޑުގައި    3.5އިންސައްތަ.  ދަ  )އޮފް  ދޯ.  ޕަސެންޓު 

ރވިިއު   އެނއުަލް  ޚަރަދު:  އެހެނިހެން  މަޝްވަރާކުރެއްވުން(  ޖުމުލަ  މެންބަރުން  ޑޮލަރު.    1.562500ފީ.  އެމެރިކާ 

ގުޅިގެން އަދި ކޮންމެ އަހަރެއްގެ ފެބްރވުަރީ   އަށް މި އެނުއަލް ރިވިއު ފީ    2024،  2022ފެސިލިޓީ ޑްރޯޑައުންއާ 

ލެޓަރގެ   އޮފަރ  ފެސިލިޓީ  ހަމަޖެހިފއަވިަނީ  ގޮތުގެމަތީން   10ދއެްކުމަށް  އެއްބަސވްެފައިވާ  މއާްދާގައި  ވަނަ 

ޑޮލަރު. ސްޓްރަކްޗަރިންގ   އެމެރިކާ  ފަންސާސްހާސް  ދެލައްކަ  އެއީ  އިންސައްތަ،  އެކެއް  އަދަދުން  ލޯނުގެ  ފީ، 

އިންޓަރެސްޓެއްގެ ގޮތުގައި ހިނގާނެ ކަމަށް ބެލެވޭ ޖުމުލަ ޚަރަދު، އިންޓަރެސްޓާއެކު ހިނގާނެ ކަމަށް ހިމެނޭ ޖުމުލަ  

ކުރުމަށް  28.55781އަދަދު:   ސަރވިސް  ލޯނު  ޑޮލަރު.  އެމެރިކާ  އެއީ    މިލއިަން  ޚަރަދު:  ބެލެވޭ  ކަމަށް  ހިނގާނެ 

އިންޓްރެސްޓަކީ   އަދި   3.55781ޖުމުލަ  އިޤުތިޞާދީ  ކުރާނެ  ސަބަބުން  މަޝްރޫޢުގެ  ޑޮލަރު.  އެމެރިކާ  މިލއިަން 

އިޖުތިމާޢީ ފއަިދާ: މި ލނޯުގެ ދަށުން ލިބޭ ފއަިސާ ޚަރަދުކުރުމަށް ހމަޖަެހިފއަވިަނީ މި ވަގުތު ސަރުކާރުން ކޮންމެހެން  

މި  ކުރަންޖެހޭ ގޮތެއްގައި  ޚއާްޞަ  ރަނގަޅުވެ،  ކޭޝްފްލޯ  ދއަުލަތުގެ  ސަބަބުން  ލޯނުގެ  މި  ކުރުމަށެވެ.  ޚަރަދުތައް   

ގެ ސަބަބުން ކުރިމަތވިެފައިވާ ގޮންޖެހުންތަކަށް ޙއަްލުތަކެއް ލިބިގެންދާނެ ކަމަށް ބެލވެެއެވެ. )އޮފް  19-ވަގުތު ކޮވިޑް

. ހަމަ އއެިނދަ ލޯނުގެ ޕީރިއަޑަށް  2024އެއް ނޫން    2023އީ  ދަ ރކެޯޑުގައި މެންބަރުން މޝަްވަރާކުރެއވްުން( އެ

މި   އެހެނވްީމާ،  މަޝްވަރާކުރއެވްުން(  މެންބަރުން  ރކެޯޑުގައި  ދަ  )އޮފް  އިނގޭ.  އޮތީ  މި  ވެސް  ދީފައި  ގެރެންޓީ 

މިހި އެހެނވްީމާ،  ހިއްސާކުރަން.  މަޢުލޫމާތު  ގުޅޭ  ލޯނާ  މި  ޓަކައި  މަޢުލޫމާތަށް  މެންބަރުންގެ  ސާބުން އިއްޒަތްތެރި 

 މއިަދުގެ ބއަްދަލުވުން ނިންމާލާނަން. ޝުކުރިއްޔާ ހުރިހާ އިއްޒަތްތެރި މެންބަރުންނަށް ވެސް.
 

_______________ 


